NË ALTARIN E IDEALIT KOMBËTAR
Venerimi i altarit lirik mund të garantojë zhytjen e ëmbël në valët e përjetësisë. Vertikaliteti mbetet një ideal i pashmangshëm, duke u bërë ballë dhembjeve të padurimit. Libri i tij dëshmon dhe nënvizon se nuk janë degdisur idealet shqiptare, muzat dhe vizionet prezente në këtë vepër që na ofron ëndrra kromatike nga zona e magjepsur e trojeve të Parajsës
Octavian Mihalcea
Mexhid Mehmeti e rindjen freskinë e stuhisë përfshirëse që paralajmëron një epokë të re të vuajtjes. Ai e parandjen shembjen e botës së shpirtit, kaq shumë e invokuar në vargun e tij. Brendia duket gjithmonë si një botë e konfrontuar me erozionin e betejave të zemrës. Ndërsa, vëllimi „Natë e gjatë” (Amanda Edit, Bukuresht, 2012), dëshmon dhe nënvizon se nuk janë degdisur idealet shqiptare, muzat dhe vizionet prezente në këtë vepër që na ofron ëndrra kromatike nga zona e magjepsur e trojeve të Parajsës. Në vargje të një sensibiliteti të rrallë, janë pikturuar rrëfime dashurie që përkujtojnë afshe primordiale. Asistojmë në një degdisje të mirëseardhur nga realiteti. 
Kjo për arësye se ditët e ngarkuara me kujtimet e së shkuarës, rrjedhin si një pashamngshmëri me rezonanca të terratisura që gjenerojnë ndjenja  dashurie. Të gjitha këto ndjehen të reflektuara në vargjet e Mexhd Mehmetit. Ekstazin nuk e dëbon, por e josh „shija për gjumë dhe dashuri”, duke iu nënshtruar qartësisë dhe terratisjes. Hijet metaforike afrohen njëra me tjetrën: „Ajme,/ natë e gjatë njëqind vjet/ do ta lexoj herdokur/ librin e Ferrit/ le udhëzime të rrejshme/ për gjetjen e Parajsës// Natë e gjatë njëqind vjet (Natë e gjatë). 
Rikthimi i përjetshëm i „kalorësve të Apokalipsës”, gërmon linja bizare mbi trupin e jetës. Si një dëshmi apodiktike, poezia ka për vizion absoluten, pikëpjekjen më të përafërt të pavdekshmërisë: „Miq të mi/ dhemb dhembshëm e pathëna/ shndërrohet/ në poezi... (Si shkruhet poezia). Fjala është për interanaliza të thella mbi gjurmat e një enigme ekzistenciale të rangut të parë. Venerimi i altarit lirik mund të garantojë zhytjen e ëmbël në valët e përjetësisë. Vertikaliteti mbetet një ideal i pashmangshëm, duke u bërë ballë dhembjeve të padurimit. Persiston sentimenti i mospërfilljes dhe anashkalimi i përçapjes së gabuar nëpër botë. Peceta e ligësisë është omniprezente: „gjithçka dhemb/ e të shemb/ edhe një thnegël// në lëkurë të huaj/ vetëm djalli është i qetë (Në lëkurë të huaj). 
Rrethanat politiko-sociale rezonohen me obskuritet të përgjithshëm. Në këtë mjedis të papërshtatshëm, nga shpirti i poetit shpërthejnë shqetsime të larta: „Në mua diçka zgjohet/ rubaira të zjarrta dalin/ muri i kështjellës rrënohet/ dhe një këngë epshet kall/ / diku në qiell/ kasnecët ruajnë zjarr n' qepallë/ mallin ua ngrohë ai diell/ si engjullin n' përrallë// fije bari t'vdekur/ tinguj zemre/ nga bukuria e këngës/ zgjohen (Zgjimi i këngës)
Mehxid Mehmeti i mbështjell me dallgët e frymëzimit realitetet e diskutueshme të botës me vlastarin e domosdoshmërisë, si një forcë kompensuese në botën absolute. Dashuria e transfiguron realitetin në një skulpturë të kaltërt, për ripërfitimin e ekuilibrit të ëndërruar.

